
Pol Mon Pailiimon Kin Polpu
Kindim

1 Na Pol kin Timosii tal, nim Pailiimon noman
ka ngonmbul. Na kan ngii wu mil mol. Nimbil
erang na Jiisas Krais kin ekii sip, eim kongun enj
konu ele kan ngunjung. Timosii na kin tep to
molpul kin eim silip enginjpil. Sil nim noman
ngunmbut Pailiimon. Nim sit kongun enmbil mit
yi en. 2Sil nga noman ka Apiya sinim einginjpin
kin, Arkipas kin pii gii wumb nim ngii konu ele,
kulou to molmun. Arkipas eim wu dinga mendpit,
Gos kongun dinga kindpi kin, sit enmbil mil yi
elim wu ei, Pailiimon nim ngii konu ete motum.

3 Sinim Erinjpin Gos Owundu nim, eim kingam
Jiisas Krais kin, kapli nim kin noman ka ngambit
kin, nga noman ngangil kin, nim noman emin
peng mulnjii.

4Na Gos Owundu nim kin, noman ka pii ngop
kin, na ekii sip kin, ek ka nip end. Eramb Kkin,
na kunum kunum ele, na nim kin Gos kin prei
er ngond. 5 Nimbil erang na piind ei, nim pii
gii wumb pei, noman kulkun kin, nga nim Jiisas
Owundu kin pii gii nikin ekii sin. 6 Nga na prei
end ei, nim kapli wumb Jiisas kin pii gii ninmin
wumb ei kin, noman ende kindan kin, kapti enim
paki top kin, er dinga kindmba. Nim okun kin
kapti, epi ka ombu piin mi}, sin yi ermin. Erpin
kin kapti, sinim Jiisas embe ambil tonu kindmin.
7 Na angnan, na ka mendpit piip kin, nga nim
noman ka ei, na ngun ei, na paki tonum. Tangkin,

nga nim noman ka ei, wumb pii gii nitmin wumb
pei noman tuk ele kunum kunum paki tonum ku.

Pailiimon Onisimas Orung Simba

8Yi mil erang, na kapti ek dinga kindip nimbii

end. Nimbil erang na Jiisas nga tilap ete motup
kin, na ek dinga mendpit kii sip nind kin, kapti
nim ot kun pimba mit yi enjii. 9 Ba na ek yi mit
ninermbii mon. Wumb kin noman ngolmun ol
ei sil ambil gii ninim. Neng kin, na nim kin kii
simbii end. Keimi, na Pol Gos nge ek se andip nip
wumb ngop yi el wu tukui mot. Motup kin, pe na
kan ngii ele pal ej, nimbit erang Jiisas Krais kin pii
gii nip kin, ekii sip kin Gos ek nipi wumb ngunj
konu ele na kan ngunjung.
10 Na nim kin kii sind ei, wu Onisimas nge nip
kin kii sind. Sipi kin, eim na kangi mil mulum.
Mulang kin na eim arim mil motup kin, na eim
Jiisas kin pii gii ek ei, emb top ngunj kunum ei, na
kan ngii ele pep kin yi enj. 11 Okrii wu Onisimas
eim kongun ka wii endi nim kin kun enerim mon;
ba pe eim kapti sit ouni paki topu kin, kongun ka
enim.

12 Pe na eim nim kin, ngo orung kindind ei,
na noman tuk orung eim kin ouni ngond. 13 Na
noman yi piinj ei, eim ya nanim Kin tep to
mulmba ni piinj. Molpu kin, kapli na kan ngii pat
mil, eim na paki topu kin, enim konu ele sipi kin,
enim kongun mit yi ermba. Erpi kin, na kan ngii
patl ei, nimbi}l erang na Gos ek ka nip kin, wumb
ngunj konu ele, kan ngunjung. 14 Ba na kapti ol
kanim kanim endi erip kin, eim kapti, yi nanim
kin mulmba ni piind; ba nim kapli kumb se piikin

kin, ninjii. Nikin kin, na nim kin ot yi erii nip kin,
enermbii; ba nim ninim wu Onisimas sikin Kin,
orung sinjii ei, nimbit erang ninim ot yi ermbii ni
piin Kkin, ei yi mil ku enjii.

15 Nimbil erang, wu Onisimas eim nim Kkin si
kindpi pupu kin, kunum kinan multum. Molpu
kin, ele nge eim orung omba ei, nim kin kunum
kinan olt kis ei, nim eim ambil gii ni se mulmba
ni piind. 16 Ok eim nim kin kongun wii kunum
kunum er mulum; ba pe Onisimas eim wii mend-
pit motpu kin eim kongun wu wii endi mulatim
mon. Eim silip nge enginjpil. Silip eim noman
ngumbul ei, eim na angnan mil eim na noman
mendpit ngond. Nim kapli, eim noman mendpit
ngun. Nimbil erang ok eim nim kin kongun
kunum kunum wii er ngolum. Ba pe eim kongun
wu mendpil mon; ba Jiisas nge embe ele eim nim
angnim mit molum.

17Yi mil pe nim na kin Krais nge kongun ende
wu ni piin kin, kapli nim wu Onisimas nim se
orung sin ei mi}, kapli yi mil ku nim na sinjii.
18 Sikin kin, eim okrii nim kin o} kun pinalim
mit endi erim kin, kapli nga nim epi endi ei, eim
nim kin ngo pendim kin, kapli nim na kin ngo
orung kindnjii. 19 Na Pol nanim angil ele, mon
ei puls ele, ei keimi nind. Na kapli eim nim kin
epi endi sipi no pendim Kkin ei, kapti na nim kin
ngo orung kindmbii; ba na nim epi na ngunjii ei
ninand mon! Nimbil erang nim na kin noman
konj pei ngunjii ei, na ninand ku. Nimbil erang na
nim arnim mit motup kin Jiisas nge ek ka nip kin,
nim ngamb Kkin, nim eim kin pii gii nin. 20 Keimi
angnan; na kapli nim ot ei erkin kin, na kin paki

to ngunjii. Nimbil erang sitip, Jiisas Owundu kin
pii gii nipil molmbul. Nim kapli ek nikin Kkin,
na noman tuk er dinga kindkin kin, kaimb se
ngunjii. Ngan kin, silip Jiisas Krais kin pii gii nipit
kin, angim angim molmbut.

21 Na piip kin, na mon ei polup kin nim kin
ngond ei, na nim kin Kkii sip enjii pa ninj mil,
nim am ekii sinjii. Ei na ni piind ei, nim kap}i o}
kun ka na kii sinj mil, am erkin ernding pukun
kin, nga na Kii sinj mil, enjii en. 22 Kunum ele,
nim Onisimas se orung sinjii kunum ei, nim na
pimbii konu ele endi er kun enjii. Nimbil erang
na namin nim kin ombii ni piind. Nimbil erang
enim Gos na kin prei er ngonmun ei, Gos piipi kin,
na enim kin orung kindmba.

Ek Osii Endi ) ) _
23 Epapras eim nim kin noman ka ngonum ei,

eim na kin kan ngii ele ouni palmbil. Nimbil
erang eim Krais Jiisas kin pii gii nim ku. 24 Nga yi
ku Mak ni, Arisakas ni, Diimas ni Luk ni wu kei en
enim, yi ku enim kin noman ka ngonmun. Ngok
kin en enim na kin kongun tep to erpin erpin
enjpin wu kei molmun.

25 Kapti Jiisas Krais Owundu nge noman ka ei
enim noman tuk gui ele, tep to mulangti!

